
fic-Certifikat u Profil
tal-Iskola Sekondarja

Kav. Anthony M DeGabriele
Direttorat ghal Kwalita u Standards

fl-Edukazzjoni

Kull wiehed u wahda minna jiftakar i¢-Certifikat
li konna niehdu wara l-iskola sekondarja. Kien
semplicement lista tas-suggetti studjati l-iskola bil-
marka li nkunu gibna fl-ezami annwali tal-hames
sena fl-iskola sekondarja. Kien ikun hemm ukoll
kumment fuq I-imgiba u l-attendenza.

Illum l-istudenti taghna, hekk kif ilestu l-istudji
taghhom fl-iskola sekondarja, jinghataw Certifikat
differenti ghall-ahhar. M’ghadniex nghidulu School
Leaving Certificate izda Certifikat u Profil tal-
Iskola Sekondarja (Secondary School Certificate
and Profile). U ta’ min jishaq li dan il-format tac¢-
Certifikat huwa mibni fuq il-Profil tal-istudent
ghaliex fih jidher it-taghlim f’kull forma tieghu li
jkun ghamel l-istudent matul il-hames snin: kemm
it-taghlim formali (li jsir fil-klassi), dak mhux
formali (li jsir waqt il-hin tal-iskola izda fil-break)
u dak informali (dak li jsir wara I-hin tal-iskola).
Barra minn hekk, dan i¢-Certifikat jinkludi fih ukoll
il-kwalitajiet personali tal-istudent u l-attendenza fl-
iskola. Dan kollu jaghmel mi¢-certifikat profil shih
tal-esperjenza edukattiva sekondarja.

Tradizzjonalment, dejjem fhimna t-taghlim
bhala process li jsir fil-klassi tal-iskola. Imma
l-esperjenza turi li t-taghlim isehh ukoll lil hinn
mill-klassi formali tal-iskola. U din mhix xi haga
¢dida! Wiehed jista’ jitghallem kullimkien: fil-
komunita, id-dar, fil-klabbs, fuq il-post tax-xoghol,
fil-kazin tal-banda, fl-oratorju... kullimkien. Huwa
ghalhekk li dawn l-opportunitajiet ta’ taghlim, lil
hinn mill-klassi formali, jissejhu taghlim informali.
Dawn l-opportunitajiet jinghataw lil kulhadd minn
organizzazzjonijiet ta’ kull xehta bhal, nghidu ahna,
religjuzi, filarmonici, so¢jali, volontarji. U s-sabih
ta’ dan it-tip ta’ taghlim huwa li jista’ jsehh kull hin
u kullimkien u jista’ facilment jigi adattat ghall-
bzonnijiet tal-individwu jew tal-organizzazzjoni
jew sahansitra tal-komunita.

Nitghallmu kullimkien

Gharfien tat-taghlim informali

I¢-Certifikat u Profil tal-Iskola Sekondarja
jaghti l-opportunita lill-istudenti kollha li jkollhom
kwalifika fl-ahhar ta¢-¢iklu tal-istudju sekondarju
taghhom ta’ hames snin jekk dawn jirnexxilhom
jimxu skont certi kriterji. Dan ghaliex ic¢-certifikat
li jinghata lill-istudent jista’ jkun ta’ livell 1 jew
ta’ livell 2 tal-iskala tal-Kunsill Malti tal-Kwalifiki
(KMK). Naturalment, il-livell moghti lill-istudent
jiddependi jekk I-istudent jirrispettax il-kriterji
stabbiliti sabiex jintlahaq dak il-livell partikulari.

Huwa ta’ pjacir kbir tara li llum I-istudent
jinghata kreditu fi¢-¢ertifikat sekondarju tieghu
ghat-taghlim li jkun ha barra mill-hitan tal-iskola.
Dawn huma kollha esperjenzi li jkomplu jghinu lill-
istudent jikber fl-gherf tieghu wagqt li jiehu pjacir
jitghallem.

Madanakollu, huwa importanti li nithmu illi
s-soc¢jeta jew il-grupp, l-istituzzjoni jew l-individwu
ghand min imur jitghallem l-istudent wara I-hin tal-
iskola jridu jkunu registrati mal-KMK sabiex ikunu
jistghu jiccertifikaw li l-istudent ikun ghamel kors
jew tghallem ghandhom.

Din ir-registrazzjoni tista’ ssir fac¢ilment fuq
I-Internet  fuq is-sit  http://www.mqc.gov.mt/
qualificationform?l=1. Wara li ssir ir-registrazzjoni,
il-KMK jevalwa t-talba li ssirlu u, jekk jaccettaha,
jaghti numru (maghruf bhala SLC number) lill-
applikant. Dan in-numru mbaghad, jinkiteb fuq il-
formula li l-istudent irid jimla biex l-iskola taghraf
it-taghlim informali tieghu.

Huwa inkoragganti naraw li llum l-istudent qed
jinghata kreditu ghat-taghlim li gqed jaghmel barra
mill-iskola. Id-Direttorat ghal Kwalita u Standards
fl-Edukazzjoni jinkoraggixxi lill-entitajiet li joffru
taghlim ta’ kwalita sabiex dawn jirregistraw mal-
KMK u b’hekk igawdu l-istudenti li ged ikomplu
jaghmlu I-almu taghhom sabiex iwessghu t-taghlim
taghhom barra s-sighat tal-iskola.

